
Annotatsiya:  Maqola  O’zbek  va  dunyo futbol  boshqaruvi tuzulishi  haqida  

so’z  olib  boriladi. Dunyo federasiyalar  tarkib  topishi  va a’zo  mamlakatlar  haqida  

yoritilgan. 

Kalit  so’zlari: O’zbekiston, futbol, federatsiyalar, Fifa,  zamonaviy  futbol,  

texnika  va  taktikalar, o’yinchilar. 

 

O’zbekiston futbol federatsiya (O’FF) jamoatchilik tashkiloti sifatida 

mamlakatda futbolning rivojlanishi uchun to’liq javobgardir. Mamlakatda bolalar va 

o’smirlar futbolini ommaviylashtirish, futbolchi, murabbiy va hakamlaming 

professional darajasi va mahoratini oshirish, musobaqalar tizimini tashkil etish va 

takomillashtirish, moddiy-texnik bazaning rivojlanishiga ko’maklashish o’zbe-kiston 

futbol federatsiyaning asosiy vazifalaridandir. O’zbekiston futbol federatsiyasi 

O’zbekiston respublikasida futbol rivojiga oid joriy va istiqbolli (perspektiv) rejalar 

ishlab chiqadi, O’zbekiston terma jamoalarining tayyorgarligini tashkillashtiradi. 

O’zbekiston futbol federatsiyasi 14 ta hududiy va viloyat futbol federa-

tsiyalarini, 200 dan ortiq usta jamoalari, futbol klublari, sport maktablari, iqtidorlilar 

va terma jamoa tayyorlash markazlarini birlashtiradi, O’zbekiston Respublikasi 

Madaniyat va sport ishlari vazirligi va viloyatlar madaniyat va sport ishlari 

boshqarmalari bilan hamkorlik qiladi. 

Futbol boshqaruvining tuzilishi  va  zamonaviy  futbol. 

O’zbekiston futbol federatsiyasi nizomiga asoslangan holda hududiy futbol 

federatsiyalari o’z ish sharoitlariga muvofiq nizom ishlab chiqadi va shu nizom 

bo’yicha o’z faoliyatini olib boradi. O’zbekiston futbol federatsiyasining eng yuqori 

organi anjuman bo’lib, unda 4 yil muddatga prezident saylanadi. Ijroiya qo’mitasi ish 

organi hisoblanadi. Futbolni rivojlantirish masalalri bo’yicha, qabul qilingan 

qarorlaming tadbiq etilishini nazorat qilish uchun ijroiya qo’mitaga qo’shimcha 

bolalar va o’smirlar, o’quv-uslubiy, hakamlar va boshqa qo’mitalar tuziladi. 

O’zbekiston fiitbol federatsiyasi ayni paytda 200 dan ortiq milliy 

federatsiyalami birlashtirib turgan xalqaro futbol federatsiyalari uyushmasi (FIFA) 

bilan yaqindan hamkorlik olib boradi. 

Hududiy joylashuv jihatidan O’zbekiston futbol federatsiyasi Osiyo futbol 

konfederatsiyasi (OFK) tarkibiga kiradi. FIFAning tashkiliy negizi 6 qifaning 

tashkilotidan iborat. Bular: UEFA - Yevropa ittifoqi fiitbol uyushmasi, KONKAKAF 

- shimoliy va markaziy Amerika mamlakatlari hamda Karib dengizi havzasi 

mamlakatlarining futbol konfederatsiyasi, KONMEBOL - janubiy Amerika 

mamlakatlari futbol konfe-deratsiyasi, KAF - Afrika futbol konfederatsiyasi, AFK - 

Osiyo futbol konfederatsiyasi, KFO - Okeaniya futbol konfederatsiyasidir. FIFAning 

oliy organi kongressdir. FIFAning joriy faoliyatini ijroiya qo’mita bilan bir qatorda 

yana bir necha maxsus qo’mitalar boshqarib boradi. Ular quyidagilardir: favqulodda 

holatlar, moliyaviy, jahon kubogini o’tkazish bo’yicha, Olimpiya tumirlari, o’smirlar 

chempionatlari, hakamlik, texnik, intizom, tibbiy va h.k. qumitalardir. FIFAning 

asosiy vazifasi hududlarda futbol rivojlanishini nazorat qilish va moddiy va uslubiy 

yordam ko’rsatish, nizom va qarorlar, o’yin qoidalarining buzilishini oldini olish 

bo’yicha kerakli choralar ko’rish, irqiy, siyosiy va diniy sabablarga asosan 

kamsitilishga yo’l qo’ymaslikdir.  

Zamonaviy futbol 

Mutaxassislarimiz tadqiqotlari bizga o’yinchilaming to’p bilan va to’psiz 

harakatlarining hajmi va xususiyati haqida ma’lumot olishga imkon berdi. 

Aniqlandiki: - o’yinning sof vaqti 60-65 daqiqani tashkil etadi; - 90 daqiqa o’yin 

davomida bir o’yinchi 12-15 km masofani chopib o’tadi. Bundan 1000-2000 m 

masofani maydonda tezkorlik bilan harakatlanadi; - to’p o’rta qator o’yinchilari eng 

ko’p (170 soniya), markaziy himoyachilar eng kam (130 soniya) olib yuradilar; - 

yaxshi o’ynaydigan jamoalar match davomida o’rtacha 900 tagacha texnik usullami 

bajaradilar, shulardan taxminan 60% i hujum harakatlariga yo’nal-tirilgan bo’ladi; - 

hozirgi zamon futbolida himoyachilar o’z zonalarida 850 soniyagacha va 

maydonning o’rta qismida 350 soniyagacha miqdorda o’zlarining asosiy vazifalarini 

bajaradilar; - darvozaga urilgan zarbalaming ko’pchiligi yon tomondan oshirib 

beriladi (hamma zarbalaming 65% ). 

Zamonaviy futbol o’zining yuqori darajadagi faol harakatchiligi hamda texnik-

taktik harakatlaming xilma-xilligi bilan ajralib turadi. Zamonaviy futbol o’yin 

taktikasi quyidagilar bilan ifodalanadi: - maydonning har bir qismida hujumni tez 

tashkil qilish bilan. Himoyachilar, o’rta qator o’yinchilari, kerak bo’lgan taqdirda 

hujum qatori o’yinchilari bilan himoya chizig’ini mustahkamlash; - match yaxshi 

yakunlashida iqtidorli o’yinchilaming rolini oshirish; - yuqori tempdagi o’yinni 

pauzalar bilan birga olib borish; - o’yinning har bir holatida (o’yinning boshida, 

uning davomida va hujumni yakunlashda) markaziy himoyachilaming rolini oshirish; 

- qanotdan hujum uyushtirishda qanot yarim himoyachilari va himoya-chilaming 

rolini oshirish; - standart holatlardan (jarima to’plari, burchakdan to’pni o’yinga 

kiritish va boshqa standart holatlar) unumli foydalanish. 

Zamonaviy futbol o’yin texnikasi quyidagilar bilan ifodalanadi: - harakat 

holatida, yugurib ketayotib to’pni o’ziga bo’ysundira olish; - har xil vaziyatlarda 

to’pni imkon qadar aniq uzatib berish. Jismoniy tayyorgarlikda: - maydonning har bir 

qarichida yuqori darajadagi texnika bilan harakatlanish va to’pga egalik qilish, 

aldamchi harakatlami qo’llay bilish; - o’yinchilaming o’yin davomida umumiy 

yugurish harakatlari quyidagicha taqsimlanadi: 45 martadan 78 gacha (umumiy 

masofa 1000- 2000 metrga yetadi), to’p uchun kurashda sakrash harakatlari, 

kurashlar - 11 tadan 42 gacha, har xil masofaga tezlik bilan yugurish - 40 tadan 60 

tagacha (umumiy vaqti 2-5 daqiqagacha), sekin yugurish 224 tadan 367 gacha 

(umumiy vaqti 25-35 daqiqa); - tezlik-kuch sifatlari va tezlikka chidamlilikning 

yuqori darajasi; - raqib bilan kurashda muhim bo’lgan shiddat va qat’iylikning yuqori 

darajasi; - jamoa o’yin potensiaiining muntazam oshib borishining ta’minlanishi. 

Keyingi papytda sezilarli darajada futbolchilaming o’yinlardagi harakat-lanish 

tezligi oshdi, o’yin faoliyatining jadalligi (samaradorlik) oshdi va bular sportchilar 

organizmiga bo’lgan yuklamani ancha oshirdi. Har bir o’yin davomida turli 

quwatdagi ish yuzaga kelishi mumkin. Shu sababli mashqlar futbolchilarda aerob va 

anaerob sifatlaming unumdorligini yuqori darajaga ko’tarishga yo’naltirilgan bo’lishi 

lozim. O’yin davomida futbolchilar kattagina energiyani (ya’ni bir daqiqada yurak 

qisqarish chastotasining 180-190 bo’lishi, tana og’irligining 2-3 kg kamayishi va 

quvvatini 1500 kkal ga) sarf qilishida, futbolchilaming organizmidagi yuqori darajada 

tayyorgarlikka ega bo’lishini ta’kidlash o’rinlidir. Futbolchilami sog’ligini 

mustahkamlashda ulaming gigiyenik talablarga rioya qilishlari va ko’proq toza 

havoda mashq qilishlari katta ahamiyatga egadir. Futbolchilaming bunday amallarga 

rioya qilishlari organizmda moddalar alma-shinuvi yaxshbilanishi, tayanch harakat 

apparatini, muskul, asab tizimlarining mustahkam va sog’lom bo’lishini ta’minlaydi. 

Texnik usullar - bu futbol o’yinini vujudga keltirish vositasi demak. Yuksak 

sport natijalariga erishish ko’p jihatdan futbolchining ana shu xilma-xil vositalami 

qanchalik to’liq bilishiga, raqib jamoa o’yinchilari qarshilik ko’rsa-tayotgan, 

ko’pincha esa charchoq orta borayotgan sharoitda o’yin faoliyatidagi turli holatlarda 

ulami qanchalik mohirlik bilan, samarali qo’llay bilishga bog’liq. Futbol texnikasini 

yaxshi bilish futbolchining har tomonlama tayyorgarlik ko’rishi va mutanosib kamol 

topishi jarayonining ajralmas qismidir. O’yin taraqqiyotining yuz yildan ortiq tarixi 

mobaynida futbol texnikasida muayyan o’zgarishlar bo’ldi. Bu evolyutsiyaning 

asosiy yo’nalishlari quyida-gilardan iborat: boshning chakka qismi va orqasi bilan 

zarba berish, to’pni boldir bilan to’xtatish singari nomaqbul usul va usullami qo’llash 

ancha kamayib ketdi; oyoq yuzi bilan zarba berish, to’pni son va ko’krakda 

to’xtatish, to’pni qo’l bilan tashlash (darvozabon texnikasi) kabilardan foydalanish 

koeffisienti oshdi, aldash harakatlari (fmtlar) ko’paydi. Hozirgi futboldagi texnik 

usullar o’yin harakatlari tezligi va aniqligini oshirish uchun kuchdan yetarlicha tejab 

foydalanish imkonini beradigan, biomexanika nuqtai nazaridan maqbul harakatlar 

tizimi bilan xarakterlanadi. Tezlik va ishonchlilik, soddalik va samaradorlik - futbol 

texnikasini qo’llashga qo’yiladigan hozirgi kundagi talab ana shulardan iborat. 

